
	НЕ


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата
1. Кои се главните проблеми?  
Со донесувањето на новиот Закон за стечај од 2006 година и подзаконските акти, почнувајќи од 2008 година МЕ започна со водење статистика во областа на стечајот. Врз таа основа се анализираат проблемите кои предизвикуваат одолговлекување на стечајните постапки, релативно малиот процент на намирување на побарувањата на стечајните доверители и релативно високи трошоци за водење на стечајните постапки.

Во стечајната пракса во периодот од 2008 до 2012 година во примена се три закони за стечај, каде бројот на стечајни постапки во тек се движи  и тоа:

	Стечајни предмети
	2008
	2009
	2010
	2011
	2012
	Просечна годишна стапка %

	Закон за присилно порамнување, стечај и ликвидација ("Сл.весник на РМ"бр.84/89)
	34
	23
	15
	12
	8
	-15,29

	Закон за стечај ("Сл.весник на РМ"55/97)
	190
	159
	142
	118
	83
	-11,26

	Закон за стечај ("Сл.весник на РМ"34/06)
	137
	156
	201
	221
	222
	12,41

	Вкупно:
	361
	338
	358
	351
	313
	-2,66


Од изнесените податоци се гледа дека бројот на предмети што се водат според поранешните закони се намалува, а расте бројот на стечајни постапки според новиот закон, но сепак тенденција на намалување има вкупниот број на стечајни предмети.
Во 2012 година заклучени се вкупно 151 стечајни постапки, кои се воделе според следните закони, број и времетраење и тоа:

	Закон
	Број на предмети
	Просечно времетраење
	Процент на намирување на разл.доверители

	1989
	4
	17,26
	16,67

	1997
	37
	8,71
	33,36

	2006
	110
	1,83
	12,28

	Се вкупно:
	151
	3,93
	17,53



Од изнесените податоци може да се види дека:

· 4 стечајни постапки се воделе 17,26 години и оствариле просечно намирување на доверителите во висина од 16,67%,
· 37 стечајни постапки кои се воделе 8,71 години и оствариле намирување од 33,36% и
· 110 стечајни постапки кои се воделе 3,93 години и оствариле намирување од 17,53%.

До слични констатации доаѓа и Doing business при Светска банка, така што во областа излез на пазарот за 2013 година Република Македонија е рангирана на 60 место со следните податоци:

· Време на водење на стечајните постапки:



2,0  години

· Трошоци за водење на стечајните постапки:


10%

· Процент на исплата на побарувањата на стечајните доверители:
42,2%

Врз основа на изнесените податоци се гледа дека времетраењето на стечајните постапки е неоправдано предолго, намирувањето на стечајните доверители е релативно мало, додека за трошоците на водењето на стечајните постапки нема податоци.
Причините за ваквите релативно слаби резултати се следните:

· Нерамномерно распоредување на стечајните постапки

Нерамномерното распоредување на стечајните постапки може да се види од следната табела:

	Rb
	Групи на стечајни управници по број на предмети
	Број на стечајни управници
	Broj na predmeti vo tek
	Broj na zaklu~eni predmeti
	Vkupen broj na predmeti
	Stapka na zaklu~uvawe %

	1
	Nad 10 predmeti
	16
	206
	87
	293
	29,69

	2
	Od 6 - 10 predmeti
	11
	52
	36
	88
	40,91

	3
	Od 1 - 5 predmeti
	34
	55
	28
	83
	33,73

	4
	Без предмети
	9
	0
	0
	 0
	0,00

	 
	Вкупно
	70
	313
	151
	464
	32,54


Од табелата се гледа дека 16 стечајни управници воделе 293 стечајни постапки, а од нив во 2012 година заклучиле 87, значително се подобри 11 стечајни управници кои воделе 88 стечајни постапки од кои заклучиле 36 и тн. Наспроти нив има 9 стечајни управници кои во 2012 година немале ниту еден стечаен предмет.
· Постапките за впаричување - продажба на стечајната маса. 

Одолговлекувањето на стечајните постапки е резултат и на постапките за продажби, впаричување на стечајната маса, за што не се води посебна статистика. Имено, често може да се прочита објавен оглас за продажба по 5-ти, па и 10-ти пат со релативно висока проценета (пазарна) вредност, а постапката предолго трае. 

· Долго траење на парничните постапки
Една од најчестите причини за одолговлекување на стечајните постапки е и предолгото траење на парничните судски постапки, побивањето на правни дејствија и тн. Доцнењето е присутно во основните судови, апелационите и Врховниот суд.
· Непочитувањето на Правилникот за наградување

Во стечајните постапки често пати редовно се исплатува месечна награда во паушален износ на стечајниот управник иако според Правилникот за наградување таквата исплата е ограничена. Таквиот начин на исплата на награда на стечајниот управник делува дестимулативно на потребата од побрзо заклучување на стечајната постапка.
· Преголема примена на ликвидацијата како начин на водењето на стечајната постапка

Во 98% од стечајните предмети се применува начинот на затворање на деловниот потфат и впаричување на стечајната маса за намирување на доверителите. Со примена на овој начин на водење на стечајната постапка се заведуваат релативно голем број на парнични постапки за наплата на побарувањата на должникот и мошне честа е појавата на побивање на правни десјтва која релативно долго трае.
Наспроти начинот на затворање на деловниот потфат и впаричување на стечајната маса, за водење на стечајната постапка, многу малку се применува планот за реорганизација на должникот со кој релативно брзо би се завршувале стечајните постапки поради фактот што сите судски спорови ќе продолжи да ги води реорганизираниот должник, а стечајната постапка ќе се заклучи. 
2. Кои се можните решенија (опции)? Кои регулаторни или нерегулаторни мерки би можеле да се разгледаат?

1) Воведување законска можност за реорганизирање на должникот со План за реорганизација во претходна постапка, без да се води стечајна постапка;

2) Обезбедување на стечајни управници кои ќе бидат обучени за изготвување , оценка и спроведување на план за реорганизација во претходна постапка;

3) Воведување на елктронско именување на стечајниот управник зависно од бројот и должината на стечајните постапки што ги води (за сите стечајни постапки по 3-те закони што се во примена);

4) Воведување на електронска продажба со ограничување на бројот на продажби и рокови за нивно спроведување (за сите стечајни постапки по 3-те закони што се во примена);
5) Скратување на роковите на парничните и други судски постапки каде што учесник е стечајниот должник (за сите стечајни постапки по 3-те закони што се во примена);
6) Измена на одредбите од Правилникот за наградување во стечај со тоа што ќе се минимизира паушалната исплата а ќе се воведе истовремена исплата на наградата со исплата на побарувањата на доверителите (за сите стечајни постапки по 3-те закони што се во примена);
7) Зајакнување на надзорот врз работата на стечајните управници во примената на професионалните стандарди, посебно кај стечајните постапки што предолго траат (за сите стечајни постапки по 3-те закони што се во примена);
8)  Зајакнување на обуките на стечајните управници со цел зголемување на планот за реорганизација како начин на водење на стечајите постапки;
3. Кои се засегнатите страни кои ќе бидат вклучени во процесот на проценка на влијанието на регулативата?

· Министерство за економија,
· Министерство за правда, 

· Кабинет на Заменик на Претседателот на Владата на Република Македонија задолжен за економски прашања,
· Секретаријат за законодавство,

· Државно правобранителство на РМ,
· Управа за јавни приходи,

· Централен регистар на РМ,

· Комора на стечајни управници,

· Комора на проценувачи.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 

2. Кои дополнителни информации и податоци треба да се соберат? 

3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?

4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
Владата на РМ формира работна група која го изготви работниот текст на Предлог-законот за изменување и дополнување на Законот за стечај кој се става на јавна расправа на сите заинтересирани страни.
Јавната расправа ќе трае до 31.03.2013 година и потоа Работната група ќе изготви конечен текст на Предлог-законот за изменување и дополнување на Законот за стечај, кој ќе биде доставен на мислење до Министерство за финансии, Министерство за правда, Кабинет на Заменик на Претседателот на Владата на Република Македонија задолжен за економски прашања, Министерство за правда,  Секретаријат за законодавство, Државно правобранителство на РМ, Управа за јавни приходи, Централен регистар на РМ.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?

Февруари 2013
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?

НЕ
3. Кога предлог законот и проценката на влијанието на регулативата ќе бидат поднесени до Генералниот секретаријат?

Април 2013
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
Човечки ресурси - НЕ
Финансиски ресурси 
За набавка на софтвер за спроведување на продажбата на стечајна маса во системот на Е-стечај, обука на учесниците – стечајни управници, потребно е да се вложат парични средства на износ од 5.000.000 денари.

Потребните финансиски средства не се предвидени во буџетот на Министертсвото за економија за 2013 година, што значи дека дополнително треба да се обезбедат.
